
Seduta tal-15 ta’ Lulju, 2022
Appell Inferjuri Numru 43/2020 LM
GasanMamo Insurance Limited (C 3143) hekk kif surrogata fid-drittijiet tal-

assigurat taghha Jonathan Galea kemm bil-polza u kif ukoll bil-Ligi, u I-

istess Jonathan Galea (K.l. nru. 243788(M))
(‘l-appellanti’)

Vs

Felix Camilleri (K.I. nru. 823350(M))
(‘l-appellat’)

II-Qorti,

Preliminari

1. Dan huwa appell maghmul mir-rikorrenti s-socjeta GasanMamo
Insurance Limited (C 3143) [minn issa ’| quddiem ‘is-soc¢jeta appellanta’] hekk
kif surrogata fid-drittijiet tal-assigurat taghha Jonathan Galea kemm bil-polza u

kif ukoll bil-ligi, u l-istess Jonathan Galea (K.I. nru. 243788(M)) [minn issa ’l
quddiem ‘l-appellant’], minn decizjoni tat-Tribunal ghal Talbiet Zghar [minn issa
'l quddiem ‘it-Tribunal’] moghtija fil-11 ta’ Jannar, 2022, [minn issa ’l quddiem
‘id-decizjoni appellata’], li permezz taghha ¢ahad it-talbiet kollha taghhom fil-
konfront tal-intimat Felix Camilleri (K.I. nru. 823350(M)), filwaqt li laga’ I-

eccezzjonijiet ta’ dan tal-ahhar, bl-ispejjez kontra I-appellanti.

Fatti

2. [l-fatti tal-proceduri odjerni jirrigwardaw incident [minn issa ’l quddiem
‘l-in¢ident’] li sehh fis-27 ta’ Novembru, 2018 fi Triq A. Caligari, Haz-Zabbar, fejn
il-hajt tal-art proprjeta tal-appellat, li kien kontigwu mal-imsemmija triq, waqa’
waqt maltempata u ghamel hsara fil-vettura tal-appellant Jonathan Galea. Din
il-vettura li kellha n-numru ta’ registrazzjoni FBU 905, kienet assikurata taht
polza tat-tip comprehensive mas-socjeta appellanta GasanMamo Insurance

Limited.

Mertu

3. L-appellanti istitwew proc¢eduri quddiem it-Tribunal permezz tal-

prezentata ta’ Avviz tat-Talba fil-5 ta’ Frar, 2020, fejn talbu sabiex I-appellat:

“...jigi kkundannat ihallas lill-atturi s-somma kumplessiva ta’ elfejn mitejn u sitta u
erbghin Euro u tnejn u ghoxrin centezmu (€2,246.22) in kwantu ghas-somma ta’
hamsin Euro (€50) I-excess payment illi I-attur Jonathna Galea hallas in konnessjoni
ma’ dan il-kaz, u in kwantu ghas-somma ta’ elfejn mija u sitta u disghin Euro u tnejn

u ghoxrin ¢entezmu (€2,196.22) rapprezentanti d-danni kollha sofferti bhala rizultat
ta’ dan l-incident illi ghalihom ghamlet tajjeb is-socjeta attrici ai termini tal-polza ta’
assigurazzjoni relattiva.

Bl-ispejjez inkluz dawk tal-ittra ufficjali datata 21 ta’” Awwissu 2019 u bl-interessi
legali mid-data tal-imsemmija ittra ufficjali sad-data tal-hlas effettiv kontra I-
konvenuta illi tibqa’ minn issa ngunta ghas-subizzjoni.”

4, L-appellat wiegeb permezz ta’ Risposta fil-5 ta’ Marzu, 2020 fejn
issottometta li “il-pretensjonijiet attrici huma infondati fil-fatt u fid-dritt kif ser

jirrizulta fil-mori ta’ dawn il-proceduri”.

Id-Decizjoni Appellata

5. It-Tribunal ghamel is-segwenti konsiderazzjonijiet fid-decizjoni appellata,

li wassluh ghad-decizjoni finali:

“Konsiderazzjonijiet

Si tratta ta’ htija akwiljana, huwa pacifiku li jehtieg li min igarrab il-hsara jipprova
kemm I-att jew l-ommissjoni tal-persuna mixlija bir-responsabilita tal-att jew tal-
ommissjoni kif ukoll li I-hsarat imgarrba huma konsegwenza ta’ dak I-att jew
ommissjoni (ara Giovanni Vella et vs. Michael Cilia deciza mill-Qorti tal-Appell
[Inferjuri] fit-23 ta’ Gunju 2004 u citata b’approvazzjoni mill-Qorti tal-Appell
[Superjuri] fis-sentenza Carmela Galea et vs. LIDL Malta Limited deciza fl-1 ta’
Dicembru 2021).

It-Tribunal huwa sodisfatt li fil-fatt giet imgarrba hsara fuq il-vettura ta’ Jonathan
Galea u ghalhekk jenhtieg li jkun ezaminat jekk il-hsara kinitx konsegwenzjali ghal xi
att jew ommissjoni attribwibbli lil Felix Camilleri.

Huwa evidenti li ghalkemm il-konvenut ressaq eccezzjoni wahda ta’ natura generika,
il-provi mressqin mill-konvenut jindikaw li fil-fatt, id-difiza principali tieghu hija dik tal-
forza magguri. Dan jidher mir-rapport tal-Perit Zammit u mill-fatt Ii tressaq sabiex
jixhed Jeffrey Custo mill-Ufficcju Meteorologiku.

Dwar id-difiza tal-forza magguri, fil-kawza Vella vs. Cilia, sucitata, intqal hekk:

“...il-kaz fortuwitu huwa dak l-avveniment li ma setax ikun prevedut minn persuna ta'
ordinarja diligenza. Intgal ukoll illi biex ikun hemm il-kaz fortuwitu, mhux bizzejjed
avveniment insolitu imma jehtieg li jkun inevitabbli b’mod li ma jistax jigi evitat bid-
diligenza ordinarja. Kif, ex abundantia, rilevat il-prova tal-fortuwitu jew tal-kawza
estranea tinkombi fuq il-konvenut li jissollevaha bhala difiza skagonatrici. Sta ghalih
li jipprova li I-kawza fortuwita serviet biex tinterrompi I-kollegament bejn il-kolpa
addebitata u I-event dannuz. Tinsorgi ghalhekk fil-kaz prezenti d-domanda jekk dak li
sehh kienx ir-rizultat ta’ kawza fortuwita inevitabbli fis-sens li wiehed ma setax ikun
mistenni li jiehu mizuri preventivi kontra dak li ma setax normalment jigi prevedut.
Jispetta ovvjament lill-gudikant li jevalwa r-rizultanzi pro¢esswali.”

Mogrija flimkien, ix-xhieda tal-Perit Zammit u ta’ Jeffrey Custo jaghmluha cara li fid-
data inkwistjoni kien hemm rih ta’ bejn forza sitta u forza sebgha u li s-shape
trijangolari tal-plot kien tali fejn setghu jingemghu forzi tar-rih li joholqu tromba u
b’hekk, il-hajt relattiv ikun rinfaccjat b’forzi li ma jkunx jiflah ghalihom. Huwa notevoli
li din ix-xhieda ma gietx kontradetta.

Ir-rapport tal-Perit Zammit, ikkonfermat taht gurament, jaghmilha cara li I-parti mill-
hajt li waqghet fid-data inkwistjoni kienet parti Zghira. Jidher, fil-fatt, Ii ghalkemm
Zammit ezamina I-hajt sentejn wara, il-maggor parti tal-hajt kienet ghadha bhalma
kienet fis-sena 2018 u I-hajt kien fundamentalment sod. Ghalkemm Zammit qal (meta
mistogsi in kontro-ezami) li kull struttura dejjem tista’ tinbena ahjar, huwa kkwalifika
din I-asserzjoni meta qal i essenzjalment, il-hajt kien mibni sewwa meta wiehed iqis
l-iskop tieghu — jigifieri li jifred ghalga mit-triq u jifforma bordura.

It-Tribunal mhuwiex tal-fehma li I-konvenut seta’ jiehu jew seta’ jkun mistenni li jiehu
miZuri preventivi kontra dan I-imprevist. Huwa ovvju li t-temp mhuwiex fl-isfera tal-
kontroll tal-bniedem.

Huwa wkoll ovvju li I-konvenut ma setax ikun mistenni li jkollu gharfien ta’ kif seta’
jkun hemm konvergenza tal-forzi tar-rih tenut kont tal-plot trijangolari b’mod li r-rih
jissahhah u jikseb gqawwa li twaqgqa’ parti mill-hajt.

In breve, it-Tribunal ma jikkondividix il-fehma tal-atturi meta fl-Awviz tat-Talba
allegaw i I-akkadut kien rizultat tan-negligenza, traskuragni u/jew imperizja tal-
konvenut, u ghalhekk ser jichad it-talbiet kollha tal-atturi.”

Qrati tal-Gustizzja
Pagna 4 minn 11



Appell Inferjuri Numru 43/2020 LM

L-Appell
6. L-appellanti hassew ruhhom aggravati bis-sentenza appellata u

ntavolaw appell quddiem din il-Qorti fil-31 ta’ Jannar, 2022 fejn geghdin
jitolbu sabiex tithassar u tigi revokata d-decizjoni appellata, u dan filwaqt li
jigu mi¢huda l-e¢cezzjonijiet tal-appellat, u jintlagghu t-talbiet taghhom bl-
imghaxijiet kif mitlub fit-talba, u bl-ispejjez taz-zewg istanzi kontra I-imsemmi
appellat. Jghidu li I-aggravju taghhom huwa li fl-incident in kwistjoni ma kien

hemm Il-ebda element ta’ forza magguri.

Ir-Risposta tal-Appell

7. L-appellat ipprezenta r-risposta tieghu fit-8 ta’ Marzu, 2022, fejn
issottometta li I-appell ghandu jigi michud u d-decizjoni appellata kkonfermata
fl-intier taghha, u dan ghal dawk ir-ragunijiet li huwa jfisser fl-imsemmija

risposta tieghu.

Konsiderazzjonijiet ta’ din il-Qorti

8. [I-Qorti ser tghaddi sabiex tikkunsidra |-aggravju tal-appellanti fid-dawl
tal-osservazzjonijiet u tal-konkluzjonijiet maghmulin mit-Tribunal, filwaqt li tqis

ukoll is-sottommissjonijiet tal-appellat kif ipprezentati fit-twegiba tieghu.

9. L-appellanti geghdin jinsistu li fl-incident in kwistjoni ma kien hemm I-

ebda element ta’ forza magguri, u ghalhekk, ghal dawn ir-ragunijiet, l-appellat

ma setax jigi liberat mir-responsabbilta tieghu. Jissottomettu li t-Tribunal injora
ghal kollox il-fatt li I-appellat kien jaf sew li I-konfigurazzjoni tal-art tieghu kienet
tippermetti li jingema’ ir-rih b’'mod li tinholog tromba. Dan il-fatt kien gie
kkonfermat mill-perit inkarigat mill-appellat stess, li kien spezzjona I-hajt
sentejn wara l-incident. Jghidu li min-naha tieghu l-appellat tant kien jaf li I-hajt
kien ta’ periklu, li sussegwenti ghall-incident, dan ma nbeniex fl-istess gholi. L-
appellanti jsostnu li punt iehor rilevanti kien li I-appellat kien ghamel tajjeb
ghad-danni ta’ vettura ta’ terza persuna li sehhew fl-istess incident. Ghalhekk
jikkontendu li huma kienu qed isibuha difficli li jifthmu kif it-Tribunal fid-dawl
tax-xhieda ta’ PS1593 Alfred Cachia, u fid-dawl tal-ammissjoni tal-appellat
stess, iddecieda li jistrieh minflok fuqg rapport tal-perit li kien gie redatt sentejn
wara l-incident, hekk kif kien ra il-hajt. L-appellanti jsostnu li kien ghalhekk
jispetta lill-appellat li juri li huwa kien ghamel dak kollu ragonevolment possibbli
sabiex jevita I|-hsara, meta wara kollox huwa kien jaf li minhabba I-
konfigurazzjoni tal-art, ir-rih seta’ jaghti lok ghat-twaqqigh tal-hajt. L-appellanti
jaghlqu s-sottommissjonijiet taghhom billi jirrilevaw ukoll li l-in¢ident in
kwistjoni seta’ gie facilment evitat kieku |-appellat ta kaz il-manutenzjoni tal-

hajt, ghaliex dan kien jevita l-in¢ident in kwistjoni.

10. L-appellat wiegeb billi ssottometta li huwa ma kellu I-ebda tort li I-plots
kontigwi ghal tieghu kienu nbnew. Jikkontendi |li huwa dejjem agixxa bhala
bonus paterfamilias, u zamm il-hajt f'’kundizzjoni tajba, izda ma seta’ gatt ikollu
kontroll fuq forza magguri bhal ma huma I-irwiefen u t-trombi tar-rih. Ghal dak
li jghidu l-appellanti dwar il-fatt li |-perit inkarigat minnu kien spezzjona I-hajt

sentejn wara l-incident in kwistjoni, I-appellat irrileva li |-istess perit ikkonstata

Qrati tal-Gustizzja
Pagna 6 minn 11



Appell Inferjuri Numru 43/2020 LM

li kemm il-pedamenti u anki I-parti |-kbira tal-hajt kienu ghadhom hemm u
rrizultalu li I-hajt kien sod biex jaqdi I-funzjoni tieghu. L-appellat ikkontendi li
minn imkien ma kien irrizulta li I-hajt ¢eda, jew sfonda, jew li ma kienx sod jew
b’sahhtu. Irrileva li mix-xhieda mhux kontradetta tar-rapprezentant tal-Ufficcju
Meteorologiku, ta’ PS 1593 Alfred Cachia, u tieghu stess, kien irrizulta b’'mod
car li dakinhar fis-27 ta’ Novembru, 2018 kien sehh maltemp kbir b’irwiefen u
hafna xita. Imbaghad |-appellat jirrileva wkoll li ghalkemm I-appellant Jonathan
Galea allega li |-vettura ma setghetx tinstag, huwa ma gab I-ebda prova tal-
irmonk taghha. Barra minn hekk, kif ikkonferma PS 1593 Alfred Cachia, huwa
ma riedx jiltaga’ mieghu sabiex huwa seta’ b’hekk jikkonstata |-hsara, u dan
minkejja li huma girien. Filwaqt li jghid li huwa pacifiku fil-gurisprudenza taghna
li I-kolpa ta’ att dannuz tavvera ruhha fejn wiehed jaghmel att volontarju, izda
jongos li jipprevedi |-effett dannuz tieghu fejn dan seta’ jaghmlu. I1zda dan ma
kienx hekk fil-kaz odjern, u ghalhekk I-appellat isostni li t-Tribunal kien gust u

korrett meta ddecieda li huwa ma kellu I-ebda htija ghall-akkadut.

11. llI-Qorti mill-ewwel ghandha tghid |i s-sentenza appellata hija wahda
tajba. Tibda gabel xejn billi tindirizza |-ilment tal-appellanti li I-appellat fil-fatt
kien ghamel tajjeb ghad-danni sofferti minn terza persuna rizultat tal-hsarat
ikkawzati fil-vettura tieghu li garrbet il-hsara meta waqa’ |-hajt dakinhar tal-
incident. Tqis li galadarba dik il-kwistjoni hija wahda ghal kollox estranea ghall-
kwistjoni odjerna, u bl-ebda mod ma taghmel parti minn dawn il-proceduri, hija
m’ghandhiex tiehu konjizzjoni taghha, u ser tghaddi sabiex tikkonsidra dak li gal

it-Tribunal fis-sentenza appellata.

12. It-Tribunal gabel xejn gharaf li I-kaz odjern jittratta htija akwiljana, fejn
huwa pacifiku li min igarrab il-hsara huwa tenut li jipprova li l-att jew |-
ommissjoni tal-parti |-ohra allegatament responsabbli ta’ dak I-att jew I-
ommissjoni, u |-hsarat rizultanti. It-Tribunal osserva li |-vettura tal-appellant
Jonathan Galea kienet tassew garrbet il-hsara, u ghalhekk qal li kien jehtieg li
jigi investigat jekk dik il-hsara kinitx rizultat ta’ xi att jew ommissjoni tal-
appellat. Hawn it-Tribunal gharaf li d-difiza tal-appellat kienet dik ta’ forza
magguri, u ¢éita silta mis-sentenza fl-ismijiet Giovanni Vella et vs. Michael Cilia®
dwar il-materja. Iddikjara li mix-xhieda tal-Perit Zammit u dik ta’ Jeffrey Custo
mill-Ufficcju Meteorologiku, kien inekwivoku li fil-gurnata tal-inc¢ident kien
hemm rih ta’ bejn forza 6 u forza 7, u li I-konfigurazzjoni trijangolari tal-art tal-
appellat kienet taghti lok sabiex ir-rih jingema’ u johloq tromba, u b’hekk il-hajt
ta’ dik l-art ma jkunx jiflah iktar. It-Tribunal imbaghad ghamel ukoll

osservazzjoni ferm rilevanti, jigifieri li din ix-xhieda ma kinitx giet kontradetta.

13. It-Tribunal ghadda sabiex ikkonsidra dak li gal il-Perit Zammit fir-rapport
peritali tieghu?, li I-Qorti ghandha tghid huwa spjegat bl-aktar mod ¢ar, tant li
ma jhalli I-ebda dubju dwar il-karatteristici tal-hajt in kwistjoni. It-Tribunal
gharaf li I-Perit Zammit kien fil-fatt ezamina |-hajt sentejn wara l-in¢ident in
kwistjoni, izda I-imsemmi hajt kien ghadu fil-parti I-kbira tieghu fl-istess stat li
kien sentejn qabel fis-sena 2018, u li dan kien wiehed fundamentalment sod.
lI-Qorti taghraf |i fir-rapport tieghu I-Perit Zammit ghamel is-segwenti

osservazzjonijiet importanti u rilevanti ghall-kaz odjern:

1 Qorti tal-Appell [Inferjuri], fit-23.06.2004.
2 Ara Dok. HZ a fol. 65.

“a) ...The wall is of sound and solid construction and built on solid rock.

b) At the time of inspection the wall can be verified to have a satisfactory vertical
and horizontal alignment as can be attested from the attached photos in particular
Photo C. It was also verified that there are no lateral forces that may have impinged
on the wall from the inner side.

c) It was also observed that the wall is well maintained and most of the joints are
well grouted (photos A, B & E).”

14. Qabel tkompli tindirizza I-mertu, il-Qorti ghandha tirrileva i
kuntrarjament ghal dak li geghdin jippretendu l-appellanti, it-Tribunal ma kellux
jiskarta r-rapport peritali ghas-semplici raguni li I-Perit Zammit a¢¢eda sabiex
jispezzjona I-hajt sentejn wara l-incident. Tghid li n-natura tal-osservazzjonijiet

peritali huma tali li z-zmien tal-ispezzjoni tieghu mhuwiex wiehed rilevanti.

15. It-Tribunal gharaf li I-Perit Zammit waqgt ix-xhieda tieghu in kontro-ezami,
iddikjara li kull struttura tista’ tinbena ahjar, izda kompla gharaf ukoll li I-istess
xhud fisser kliemu ahjar meta qal li I-hajt kien mibni sew ghall-iskop tieghu, li
kien sabiex jifred ghalga mit-trig u li jaghlaq l-art. II-Qorti tghid li kliem il-Perit
Zammit hawn huwa ¢ar u ma jhallix lok ghal dubju dwar il-mod ta’ kif inbena |-

hajt. Tirrileva li huwa accenna ghall-fatt li:

“..kull struttra tista’ taghmilha iktar b’sahhitha, imma inti kull struttura ghandha
skop. Jiena, jekk jiena ser nibni ghall-argument erba’ sulari, ma niddisinjax il-bini li
jiflah ghoxrin sular! Ghax inkella m’hemmx limitu. Dan huwa hajt biex jaghlaq is-site.
Jigifieri a 7 courses high request mill-Planning Authority that’s it. Ma ghandux bZonn
li jkun... For the purpose it was well designed; that’s all”.

Certament kliem il-Perit Zammit huwa mfisser sew, u kienet biss |-esperjenza

tal-incident li wasslet lill-appellat li jiehu mizuri ulterjuri. lI-Qorti tosserva wkoll

li fl-ebda hin ma jidher li giet rilevata mill-appellanti I-kwistjoni ta’ nuggas ta’
manutenzjoni tal-hajt, li skont huma wasslet ghall-in¢ident in kwistjoni, u tghid
li wara kollox I-osservazzjonijiet peritali jikkontradixxu s-sottommissjoni

relattiva maghmula minnhom.

16. It-Tribunal ghalhekk iddikjara li huwa ma kienx tal-fehmal li [-appellat seta’
ha jew kien mistenni li seta’ jiehu mizuri kontra dak mhux previst. Irrileva li t-
temp ma kienx taht il-kontrol tal-bniedem. Tajjeb ukoll osserva li I-appellat ma
setax ikun mistenni li kien jaf li bil-konvergenza tal-forzi tar-rih rizultat tal-
konfigurazzjoni tal-art tieghu, seta’ jizviluppa rih gawwi li jwagqga’ parti mill-hajt.
Ghalhekk sewwa ddecieda t-Tribunal, li huwa ma kienx tal-fehma li I-akkadut

kien rizultat tan-negligenza, traskuragni u/jew imperizja tal-appellat.

16. 1l-Qorti tikkondividi pjenament il-konkluzjonijiet tat-Tribunal u taghmel
taghha l-osservazzjonijiet u I-konstatazzjonijiet kollha tieghu. Tghid li ma ssibx
wisq aktar x’izzid, ghajr ghall-fatt li jekk l-appellat kien mistenni li jipprevedi li
seta’ jcedi I-hajt taht il-kundizzjonijiet rizultanti dakinhar tal-maltempata, hekk
ukoll I-appellant Jonathan Galea kien mistenni li bhala prekawzjoni jevita li jhalli

[-vettura tieghu taht hajt, u partikolarment dan il-hajt.

17. Ghaldagstant din il-Qorti ma ssibx |-aggravju tal-appellanti gustifikat u
tichdu.

Decide

Ghar-ragunijiet premessi, il-Qorti tiddeciedi I-appell tal-appellanti billi tichdu,
filwaqt li tichad it-talbiet kollha tal-appellanti, tilga’ I-eccezzjoni tal-appellat,

u tikkonferma d-decizjoni appellata fl-intier taghha.

L-ispejjez tal-proceduri quddiem it-Tribunal ghandhom jithallsu skont id-
decizjoni appellata, u dawk tal-appell odjern ghandhom ikunu a karigu tal-

appellanti.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

